
Саясаттану ғылымдарының кандидаты, тарих ғылымдарының докторы, профессор, 

халықаралық ғылым академиясының педагогикалық білім саласының академигі - Берлібаев 

Бақдәулет Тұрбекұлы 

 

Берлібаев Бақдәулет Тұрбекұлы – тарих ғылымдарының докторы, профессор, халықаралық 

ғылым академиясының (Ресей) педагогикалық білім академигі. Ол, 1953 жылдың 17 қаңтарында 

Алматы облысының Нарынқол ауданы, Ворошилов (қазіргі Қошқар ауылы) колхозындағы қызметкер 

жанұясында дүниеге келіп, 1961-71 жж. Киров колхозындағы (қазіргі Шалкөде) орта мектепті       

бітірді. 1971-75 жж. әскери борышын өтеп келгесін, бір жылдай осы колхозда құрылысшы болды да, 

1974-75 жж. Абай атындағы ҚазПИдің тарих факультеттің дайындық бөліміне оқып, 1975-1979 жж. 

осы факультеттің толық курсын үздік белгімен бітіргеннен кейін, өзі бітірген институттың КОКП 

кафедрасындағы педагогтық қызметін ассистент лауазымынан бастаған. 1991 ж. «Қазақстандағы 

колхоздардың өндірістік байланыстарының даму мәселелері» тақырыбында кандидаттық 

диссертациясын қорғаған. 2002-2005 жж. Қазақ-Британ Техникалық университетінде оқытушылық 

қызметте болды. 2010 жж. «Қазақстандағы тарихи білімнің қалыптасуы мен дамуы: тарихи-

теориялық зерттеу (1920-2001 жж.)» тақырыбында екі мамандық бойынша докторлық 

диссертациясын қорғап, 2010-2011 жж. Алматы қаласындағы Қазақ-Түрік университетінің «Тарих 

және дін тану» факультетінде декандық қызметінде болған Бақдәулет Тұрбекұлы, 2011 жылдан күні 

бүгінге дейін Алматы энергетика және байланыс университетінде профессорлық қызметінде еңбек   

етіп келеді.  

Ғалымның 200 ге жуық ғылыми еңбектері болса, оның 4-і зерттеу монографиялары, 2-і оқулық, 

2-і хрестоматия, 5-і ғылыми-танымдық естелік кітаптар, ондаған оқу-әдістемелік кітапшалар мен 

әдістемелік нұсқаулар. Мақалалары Қазақстан, Қырызстан, Ресей, Қытай, Түркия, Венггрия, Словакия, 

Австрия елдерінде жарық көрген. Ол Республикадағы БАҚ-тың публицист ретіндегі көрнекті 

насихаттаушысы бола жүріп, ұлт тағдыры, Желтоқсан көтерілісінің тағлымы, қазақ тілінің қоғамдағы 

орны мен рөлі, тарих және оның жанашырлары, идеология, ауыл өмірі мен оның болашағы, жастар    

т.б. өзекті тақырыптар бойынша ой толғап, қалам тартып жүрген белгілі ғалым, білікті педагок, 

ұйымдастыу қабілеті өте жоғары, кез-келген ортамен еркін араласа білетін өз ісінің шебер де білгір 

маманы. 

 Бақдәулет Тұрбекұлы 2016-2018 жж. «1920-1980 ж.ж. Қазақстанның қоғамдық-саяси, 

әлеуметтік-экономикалық және құқықтық тарихының өзекті мәселелері» тақырыбында өзі 

қызмет істеп жүрген АЭжБУ ішіндегі қолданбалы ғылыми-зерттеу жобасына жетекшілік жасады. 

Ол - осы жобасында «Желтоқсандағы» қанды қырғын барысында басқаларға «зұлым» империя 

атанған КСРО сияқты елдің әділетсіздігін өмірмен ерте қоштасып бара жатып, бүкіл еліміздегі жастар 

тарапынан бірінші болып айтқан Ербол Спатаевтың ерлікке тән бейнесін университет мақтанышына 

айналғандыруға қол жеткізген бірден-бір тарихшы. Егер бұрын дәл осы университетте Ербол сияқты 

қаһарман студентке түймедей де құрмет көрсетілмей келсе, тарихшы Б.Т. Берлібаев 2011 жылы осы 

жоғары оқу орнына ауысып келген бойда Ербол Спатаев туралы материалдар жинаумен айналысты. 

Ақыры, 2016 жылы Желтоқсан көтерілісінің 30 жылдығына орай, осындағы №3-ші кітапхана залында 

Ербол Спатаевтың бүкіл өмір жолын көрсететін стенд-көрме жабдықтап, Ерболдың рухы арқылы 

студенттердің патриоттық сезімдерін оята білді.  

2023 жылы 17 қaңтарда 70 жасқа келетін Берлібаев Бақдәулет Тұрбекұлын республиканың 

бүкіл тарихшылар қауымы «Отан» журналы арқылы оның мерейтойына құттықтау тілегін білдіреді. 

